
ՀՀ մշակույթի նախարարությունը 2010 թվականի իր գործունեությունն իրականացրել է Հայաստանի Հանրապետության Կառավարության 2009 թ. դեկտեմբերի 24-ի <<Հայաստանի Հանրապետության Կառավարության 2010 թ. գործունեության միջոցառումների ծրագիրը և գերակա խնդիրները հաստատելու մասին>> N 1523-Ն որոշման մշակույթի ոլորտի համար սահմանված գերակայությունների համապատասխան
I. Մշակութային ժառանգության պահպանություն
Թանգարաններ
ՀՀ մշակույթի նախարարության քաղաքականության 2010 թ. գերակա ուղղություններից ելնելով` 2010 թ. ապրիլի 1-ի ՀՀ մշակույթի նախարարի <<ՀՀ մշակույթի նախա​րա​րության ենթակայության թանգարաններում թանգարանային առարկաների ու հավաքածուների հաշվառման և պահպանման կարգը հաստատելու մասին>> N 140-Ա հրամանին համապատասխան` նախարարության համակարգի 24 թանգարաններում իրականացվել է 900.000 միավոր թան​գա​րա​նա​յին արժեքների վերահաշվառում (Հավելված N 1):
· Թանգարանային գործունեության կարևորագույն ուղղություններից է թանգարանային ֆոնդերի գիտական ուսումնասիրությունները, որոնց արդյունքում իրականացվում է նոր ցուցադրությունների կազմակերպումը և եղած ցուցահանդեսների ընդլայնումը: 2010 թ. հանրությանը ներկայացվել է 52038 ցուցանմուշ, 2009 թ. 50794-ի համեմատ: Միևնույն ժամանակ, գիտական ուսում​նա​սի​րու​թյուն​​ների արդյունքում հրատարակվել է 49 բուկլետ, 30 ալբոմ, 73 հոդված (Հավելված N 2): 
· Թանգարանային ֆոնդերը համալրվել են նվիրատվություների, պեղումների միջոցով հայտ​նա​բեր​ված 34797 առարկայով` 2009 թ. 9261-ի համեմատ (Հավելված N 3):
· Թանգարանների ֆոնդերում գտնվող մշակութային արժեքների վերաբերյալ տե​​ղեկույթի հան​րա​հռչա​կումն ապահովելու  նպատակով ձեռք է բերվել 5 տեղեկատվական սեն​սո​րա​յին կրպակ, նա​խորդ տարվա 2-ի փոխարեն: Սենսորային կրպակների միջոցով հա​սա​րա​կու​թյա​նը հասանելի է դար​ձել ինչպես հիմնական ցուցադրություններում, այնպես էլ պահոցներում գտնվող շուրջ 4200 մշա​կու​թային արժեքների վերաբերյալ տեղեկույթ: 

· Նախարարության համակարգի բոլոր թանգարանները հանրությանը ներկայացել են իրենց ստեղ​ծած նոր և լրամշակված կայքերով (Հավելված N 4):
· Հայաստանի ազգային պատկերասրահի կայքում վիրտուալ ցուցադ​րություն կազմակերպելու նպա​տակով ստեղծվում է յուրաքանչյուր թանգարանային առարկայի էլեկտրոնային նկա​րա​գրությունը:

· Թանգարանային առարկաների վերականգնմանն ու ամրակայմանն ուղղված կարևոր աշ​խատանքներից է իտալացի մասնագետների օժանդակությամբ ՀՀ Շիրակի մարզից ՀՀ Կառա​վա​րության շենք  Մինաս Ավետիսյանի 2 որմնանկարների տեղափոխումը:

· Ամրակայվել է 4713 և վերականգնվել 892 թանգարանային առարկա:

· Նոր ցուցադրություններով հանրությանը ներկայացան Օրբելի եղբայր​ների և Խա​չա​​տւր Աբով​յանի տուն-թանգարանները: Հայաստանի պատմության թան​գարանում կազմակերպվեց <<Ուրար​​տու>> հիմնական ցուցադրությունը, իսկ Հայաստանի ազգային պատկերասրահում` Հ. Կալենցի, Հ. Կա​րալ​յանի, Վ. Էլիբեկյանի, Վ. Սուրենյանցի հոբելյանական ցուցահան​դես​ները: 
· Արտերկրում անց են կացվել 6 խոշոր ցուցահանդեսներ` Սլովենիայում (<<Հայկական ավանդույթները հոգևորի և նյութականի միջև>>), ՌԴ-ում` (Մոսկվայի Պուշկինի անվան արվեստի թանգարանում <<Ծիածանի երկու գույներ` զույգ ազգերի ճակատագիր>>, Տրետյակովյան պատկերասրահում` <<Մ. Սարյան. ծննդյան 130-ամյակին նվիրված. գեղանկար, գրաֆիկա>>),  Լիբանանում` (Բեյրութի ՅՈՒՆԵՍԿՕ սրահում` <<Հայկական հին ձեռագրեր>> մակետների ցուցադրություն), Սիրիայում` (<<Հայկական կիրառական արվեստի ցուցահանդես>>), Հոլանդիայում` (<<Ռուսաստան և օրիենտալիզմ>> արևելյան թեմաներով արված ստեղծագործությունների ցուցահանդես` Նիդեր​​լանդների թագավորության  Գրոնինգեն քաղաքի Գրոնինգեր թանգարանում):
· միջազգային օրերի հետ կապված թանգարանային միջո​ցառում​ների շրջանակներում` 
· թանգարանների միջազգային օրվան նվիրված <<Թանգարանների գիշեր>> համաեվրոպական ակցիային մասնակցել են Հայաստանի 34 թանգարաններ` իրենց հեղինակային ծրագրերով և 122 միջոցառմամբ: Անվճար այս ակցիային մասնակցել է շուրջ 20.000 այցելու:
· Եվրոպական ժառագության օրերին  մասնակցել են Երևանի և ՀՀ մարզերի 36 թանգա​րան​ներ, Այցելուների թիվը կազմել է 11791:
· Որպես սոցիալական ծրագիր` ամսական երկու օր (երկրորդ շաբաթվա ուրբաթ օրը` աշակերտության, իսկ չորրորդ շաբաթ օրը` բոլորի համար) թանգարանները  աշխատում են առանց մուտ​քի վճարի: 


Ընդհանուր առմամբ 2010 թ. թանգարաններ է այցելել 399427 մարդ (Հավելված N 5), կազմակերպվել է 163 ցուցահան​դես,  10  փառատոն, 258 միջոցառում, ցուցադրվել է  52882 ցուցանմուշ (Հավելված N 6):      
Գրադարաններ

· <<Գրադարանային գործի մասին> ՀՀ օրենքի լրամշակված տարբերակը ՀՀ Կառավարության 2010 թ. հունվարի 14-ի արձանագրային որոշումով ներկայացվել է ՀՀ Ազգային ժողով:

· Գրադարանային հավաքածուները համալրվել են 67502 միավորով  (Հավելված N 7):
· Գրադարանային հավաքածուներից սպասարկվել է 3649777 միավոր, ինչը  207155 միավորով ավելին է 2009 թ. համեմատությամբ: 
· Միջազգային գրքափոխանակության բնագավառում` Հայաստանի ազգային գրադարանի կողմից տրամադրվել է 1073 միավոր` միջազգային  և ԱՊՀ  երկրների գրադարաններին:
· 2010 թ. ավելացել է գրադարանի ընթերցողների քանակը` 109793 ընթերցող, որը 2009 թ. համեմատությամբ աճել է 2784-ով:
·  Շարունակվել է Հայաստանի ազգային գրադարանի հավաքածուում ընդգրկված հնատիպ գրքերի (5 միավոր) և այլ հավաքածուների 23163 թերթ-միավորի վերականգնումը, ինչպես նաև 21270 միավոր գրքի ախտահանումն ու մանրէազերծումը: Վերականգնվել է 80 միավոր  գրականության կազմ, գրադարանը միջգրադարանային բաժնույթով սպասարկել է 83 ընթերցող 1215 միավոր գրականություն:
· Տեղեկատվության և ծառայությունների մատչելիության ապահովման ուղղությամբ` նորացվել են գրադարաններից օգտվողներին տրամադրվող էլեկտրոնային-տեղեկատվական աղբյուրները (<<EBSKO>> և ՌԴ-ի խոշորագույն էլեկտրոնային ռուսալեզու հավաքածուների` <<Integrum World>> տեղեկատվության տվյալների փաթեթները): էլեկտրոնային տեղեկատվության սպասարկման ցուցանիշը կազմել է 181038, որը 2009 թ. համեմատությամբ ավելի է 13711-ով:
· Տարվա ընթացքում Հայաստանի ազգային և Խնկո-Ապոր անվան ազգային մանկական գրադարանների կողմից հրատարակվել են տեղեկատվական և մատենագիտական նյութեր (Հավելված N 8):

· <<Հայաստանյան գրադարանների միացյալ ավտոմատացված ցանց>> (ALEPH) ծրագրի շրջա​նակներում մասնակից 12 գրադարանների (Հավելված N 9) կողմից համահավաք քար​տա​րան​նե​րի տվյալների շտեմարանում շարունակվել են մուտքագրվել են մատենագիտական գրա​ռում​ներ: Մուտքագրված միավորների թիվը կազմում է 3000000 (778700 անուն), որից 2010 թ.` 391420 միավոր (91521անուն), ինչը 4696 անունով ավելի է 2009 թ. ցուցանիշից: 
· Հայաստանի ազգային գրադարանում բացվել է գրականության թվայնացման  կենտրոն, որտեղ արդեն թվայնացվել է 33 գիրք, 200 բացիկ,  75 մատենանիշ,  1266 նամականիշ և  375 հայկական դրամանիշ:
· Գրադարանավարի միջազգային օրվան նվիրված` հոկտեմբերի 7-ին երեկոյան 17-22-ը իրականացվեց <<Հանդիպման վայրը գրադարան>> միջոցառումը:
· Գրադարանների շենքերի հիմնանորոգման պետական ծրագրի ուղղությամբ` շարունակվել են Հայաստանի ազգային և ավարտվել Խնկո-Ապոր անվան ազգային մանկական գրադարաններում իրականացվող աշխատանքները: 
· Իրականացվել են հակահրդեհային-ահազանգային համակարգերի տեղակայումը Վ. Պետրոս​յանի անվ. Արագածոտնի, Օ. Չուբարյանի անվ. Արարատի,   Լոռու մարզային  գրադարաններում: 

Մշակութային արժեքների արտահանում և ներմուծում 

· Մշակութային արժեքների արտահանման և ժամանակավոր արտահանման նպա​տակով ընդունվել է 1038 հայտ: Թույլատրվել է քաղաքացիների սեփականությունը հանդիսացող 666 մշակութային արժեքի ու 3281 մշակու​թային նշանակության առարկայի արտահանում, 10 մշակութային արժեք ու 250 մշակու​թային նշանակության առարկա համարվող նվագարանների ժամանակավոր արտահանում: 

· Պետա​կան տուրքի գանձմամբ տրվել է մշակութային արժեքների արտա​հանման իրավունքի 214 վկայագիր, 1 վկայագրի կրկնօրինակ և գանձվել 1073.0 հազ. դրամ պետա​կան տուրք: 

· Տուր​քա​յին արտոնությամբ պետական պահոցներին և երաժիշտ կատա​րող​ներին տրամադրվել է ժամանակավոր արտահանման իրավունքի 18 վկայագիր, որոն​ցով թույլատրվել է պետական պահոց​ների 234 մշակութային արժեքի ժամանակավոր ար​տահանում (Հավելված N 10, 11): Դրան​ցից 226-ը վերադարձվել են և նույնականացվել, որի արդյուն​քում 13 ակտով արձանագրվել են դրանց իսկու​թյունն ու անվնաս վերադարձը, իսկ 16 մշակութային արժեք դեռևս արտերկրում են (Հավելված N 12):       

· Ժամանակավորապես արտահանվող նվագարան​ներին տրվել է 5 տարի օգտագործման ժամ​կե​տով 258 վկայական /նվագարանի անձնագիր/` արտերկրում դրանց նկատմամբ սեփա​կանու​թյան իրավունքի պաշտպանությունն ապահովելու նպատակով: 

· Հայոց մշակութային ժառանգության պատկերն ամբողջացնելու համար շարու​նակ​վում է այլ պետությունների տարածքում գտնվող ազգային մշակութային արժեքների հայտնաբերման և հաշվառման գործընթացը: 11 երկրում հայտնաբերվել և հաշվառվել են 145 ազգային մշակութային արժեքի տվյալներ (Հավելված N 13):     

· Շարունակվել է արտահանված և ներմուծված մշակութային արժեքների և մշակութային նշանա​կության առարկա​ների թվանշանացված տվյալների տեղեկա​տվական շտեմարան​ների համալրման աշխա​​տանքները: Համապատասխան շտեմա​րան​ներ են մուտքա​գրվել 4175 իրերի տվյալներ (Հավելված N 14):

Ոչ նյութական մշակութային ժառանգության պահպանություն, պաշտպանություն և հանրահռչակում
·  2010 թ. հունվարի 15-ի N 8-Ա որոշմամբ ՀՀ Կառավարությունը հաստատեց <<Ոչ նյութական մշակութային ժառանգության մասին ՀՀ օրենքից բխող միջոցառումների ցանկը>>: Համաձայն հաստատված ցանկի մշակվել ևՀՀ Կառավարության հաստատմանն է ներկայացվել ներքոհիշյալ ՀՀ Կառավարության որոշման նախագծերը` <<Հայաստանի Հանրապետության ոչ նյութական մշակութային արժեքների ցանկերի կազմման չափորոշիչները և ոչ նյութական մշակութային ժառանգության արժեքների ցանկը հաստատելու մասին>> /հաստատվել է 26 ոչ նյութական մշակութային արժեքների ցանկ, որոնցից 19-ը կենսունակ արժեքներ, 7 անհապաղ պաշտպանու​թյան կարիք ունեցող, 2010 թ. մարտի 11-ի N 310-Ա որոշում/, <<Ոչ նյութական մշակութային ժառանգության պահպանության, պաշտպանության, տարածման և օգտագործման 2011 թվականի տարեկան ծրագիրը հաստատելու մասին>> /2010 թ. հուլիսի 29-ի N 1027-Ա որոշում/, <<Ոչ նյութական մշակութային արժեքների նույնականացման, փաստաթղթավորման, պահպանության և տեղեկատվության փոխանակման կարգը ու ոչ նյութական մշակութային արժեքի վկայագրի ձևը հաստատելու մասին>> /2010 թ.  սեպտեմբերի  3-ի N 1173-Ն որոշում/, <<Անհապաղ պաշտպանության կարիք ունեցող ոչ նյութական մշակութային ժառանգության ցանկերի կազմման չափորոշիչները և դրանց հիման վրա կազմված ոչ նյութական մշակութային ժառանգության արժեքների ցանկը հաստատելու մասին>> /քննարկման փուլում է/:
· Ոչ նյութական մշակութային ժառանգության միջազգային հիմնադրամից աջակցություն ստանալու նպատակով ներկայացվել են <<Վարդավառ>> և <<Աշուղական սիրավեպեր>> արժեքների կենսունակության պաշտպանության ծրագրերը: 
· Հրատարակվել են Ս. Մկրտչյանի <<Տոներ. Հայկական ժողովրդական ծեսեր, սովորույթներ, հավատալիքներ (ավանդույթ և արդիականություն)>> գիրքը, <<Գոբելեն, գեղանկար, խճանակար>> ալբոմը, Լուսիկ Ագուլեցու <<Անցյալի մասունքները>> աշխատությունը:
· Նկարահանվել են <<Դաշտադեմի ամրոցը>> և <<Գորգի սիմվոլիկան և աղի պաշտամունքը Հայաստանում>> ֆիլմեր, <<Հայաստանի ճամփեքով>> թվով 12 հեռուստատեսային ծրագրեր:
· Ժողովրդական բանահյուսության, մասնավորապես հեքիաթասացության և բարբառների պաշտպանության ու հանրահռչակման նպատակով` կազմակերպվել է <<Երկնքից երեք խնձոր ընկավ...>> հեքիաթասացության փառատոնը:

· Կազմակերպվել է <<Ազգային տարրերով ժամանակակից պարային հագուստների էսքիզների>> մրցույթ:
· <<Ոչ նյութական մշակութային արժեքների պահպանության մասնագետ-կադրերի պատրաստում, վերապատրաստում և վերաորակավորում>> ծրագրի շրջանակներում իրականացվել են <<Հայկական ավանդական տոների վերականգնման և փոխանցման դպրոց>>, <<Գորգագործության ուսուցման>> և <<Կարպետագործության, հելունագոր-ծության և շյուղագործության դասընթացներ>> ծրագրերը:

· Իրականացվել է <<Երեխաների և պատանիների համար գիտաճանաչողական ուղևորությունների կազմակերպում>> և <<Երաժշտական գործիքների պատրաստման հմտությունների և կիրառման ավանդական ձևերի փոխանցում>> ծրագրերը.

· <<Պետական արխիվներում, գիտական և մշակութային կազմակերպություններում պահվող գրառված, տեսագրված նյութերի թվայնացում>> ծրագրի շրջանականերում իրականացվել է ՀՀ ԳԱԱ արվեստի ինստիտուտի Արամ Քոչարյանի անվան ձայնադարանի թվով 200 միավորների թվայնացման աշխատանքներ:
Պատմամշակութային հուշարձաններ
ՀՀ մշակույթի նախարարության քաղաքականության 2010 թ. գերակա ուղղություններից ելնելով` ՀՀ մշակույթի նախարարության պատվերով <<Հայկական ճարտարապետությունն ուսումնասիրող>> հ/կ-ն Արևմտյան Հայաստանում իրականացրել է 450 պատմամշակութային հուշարձանի վավերագրում:
· Հայաստանի Հանրապետության Կառավարության 2009 թ. դեկտեմբերի 24-ի N 1523-Ն որոշման N 1 հավելվածի 24-րդ կետի համաձայն մշակվել է <<Պատմության և մշակույթի անշարժ հու​շար​ձանների ու պատմական միջավայրի պահպանության և օգտագործման մասին>> ՀՀ օրենքում փոփոխություններ և լրացումներ կատարելու մասին ՀՀ օրենքի նախագիծը, որը ներկայացվել է ՀՀ Կառավարություն: ՀՀ վարչապետի հանձնարարականով  օրենքի նախագիծը ուղարկվել է լրամշակման և ժամկետը երկարացվել է մինչև 2011 թ. հուլիս ամիսը:

· ՀՀ Կառավարության 2010 թ. գերակա խնդիրներին համապատասխան կատարվել է քաղա​քա​շի​նության ակտիվ գոտիներում գտնվող կամ վտանգված հուշարձանների 80 պահպանական գո​տի​ների կազմման աշխատանքներ, որոնք ներկայում սահմանված կարգի համաձայն, գտնվում են ուսումնասիրման և համաձայնեցման գործընթացում:

· Ի կատարումն ՀՀ վարչապետի 2010 թ. հունիսի 30-ի թիվ 490-Ա որոշման պահանջի` մշակվել և հաստատվել է պատմամշակութային անշարժ հուշարձանների  հաշվառման, օգտագործման, պահպանական գոտիների հուշարձանների նախագծանախահաշվային փաստաթղթերի կազմման, համաձայնեցման և վերականգնողական աշխատանքների կազմակերպման ու հատուկ պահպանվող պատմամշակութային տարածքների հետախուզման, պեղման աշխատանքների իրականացման վերաբերյալ  թվով 7 ընթացակարգեր (Հավելված  N 15), ինչպես նաև <<Հուշարձանների տեղեկատվական շտեմարանի ստեղծման և վարման>> ընթացակարգը: 
· Մշակվել և ՀՀ Կառավարություն են ներկայացվել Հայաստանի պատմամշակութային ժառանգության պահպանությանն ուղղված 4 որոշումների նախագծեր`

- ՀՀ Կառավարության 2009 թ. հոկտեմբերի 1-ի  N 41 արձանագրային որոշման համաձայն ՀՀ Կառավարության 2010 թ.  16 սեպտեմբերի N   1426–Ն որոշմամբ ստեղծվել է <<Լոռի բերդ>> պատմամշակութային արգելոցը:

- <<Գորիս քաղաքի Հին Գորիս (Կյորես) բնակավայրի, հին Խնձորեսկի և Տեղ գյուղերի  պատմամշակութային  հուշարձանների, քարանձավային համալիրների և լքված բնակելի տների վերականգնման և օգտագործման>> և <<Կապանի Կավարտ թաղամասի հույն պղնձագործների գյուղատեղիի հունական եկեղեցու տեղափոխման և նոր վայրում վերականգնման>>  ծրագրերը: 
-  ՀՀ Կառավարությունը  2010 թ.  դեկտեմբերի 2-ի N 1573- Ն որոշմամբ հաստատվել է <<Զորաց քարեր>> պատմամշակութային արգելոցի տարածքը:
-  ՀՀ Արագածոտնի մարզի Սաղմոսավանք վանական համալիրի սպասարկման համար ան​հրա​ժեշտ հողատարածքի, Աշնակի գյուղական  համայնքի Սբ   Աստվածածին,  Աշտարակի քաղաքային համայնքի Սպիտակավոր եկեղեցիները և դրանց զբաղեցրած տարածքները, Կարմրավոր եկեղեցու հարակից հողատարածքը Հայաստանյայց Առաքելական Սուրբ եկեղեցուն անհատույց անժամկետ օգտագործման հանձնելու մասին ՀՀ Կառավարության որոշման նախագծերը: Հսկողություն է սահմանվել  Սաղմոսավանք վանական համալիրի սպասարկման համար անհրաժեշտ հողատարածքի, Փարպիի գյուղական համայնքի Սբ Գր. Լուսավորիչ եկեղեցու և զբաղեցրած հողատարածքի Հայաստանյայց Առաքելական Սուրբ եկեղեցուն հանձնման գործընթացին:
· Կատարվել է Սյունիքի մարզի Կուրիս համայնքի վարչական տարածքում գտնվող Ս. Ամենափրկիչ եկեղեցու և տարածքի  տեխնիկական առկա վիճակի ուսումնասիրություն, որի հիման վրա ներկայացվել է  հուշարձանի ու  շրջակա լանդշաֆտի վերականգնման-ամրակայման ծրագիր-առաջարկությունը և կազմվել է  նախատեսվող աշխատանքների ծավալաթերթ ու մոտավոր արժեքների գնահաշվարկը: ՀՀ Կառավարության համապատասխան հանձնարարականով ծրագրերի իրականացման ուղղությամբ աշխատանքները շարունակվում են: 
· 2010 թ. համաձայնեցման և  ապա հաստատման է ներկայացվել 2006-2009 թթ.-ին  կազմված 2045 պահպանական գոտիների նախագծեր,  որից համաձայեցվել և հաստատվել են 1202 պահպանական գոտիների նախագծերը: 

· ​​Մշակել է Երևան-Տաթև և Գառնի-Գեղարդ զբոսաշրջային երթուղիներում պատմամշակութային հուշարձանների ընդգրկման, սպասարկաման օբյեկտների կառուցման  և զբոսաշրջության նպատակով դրանց օգտագործման ծրագրերը:
· Իրականացվել են 2010 թ. պետական բյուջեի <<Հուշարձանների վերանորոգում և վերականգնում>> ծրագիրը: Կնքվել է վերականգնման, հեղինակային և տեխնիկական հսկողության իրականացման 39 և նախագծային աշխատանքների 4 պայմանագիր, կատարվել են ստուգայցեր և կազմվել է կատարողական ակտերի մոտ 95 եզրակացություն: Բյուջեով նախատեսված 213300 հազար դրամ արժեքով ծավալից կատարվել և ընդունվել է 206237,5 հազար դրամի աշխատանք, պակաս է կատարվել 4287,2 հազ. դրամի աշխատանք և տնտեսվել է 2775,2 հազար դրամ (Հավելված N 15ա):

· Նախապատրաստվել, փորձաքննվել և նախարարության  գիտամեթոդական խորհրդի 6 նիստերում քննարկվել ու եզրակացություններ են տրվել բնագավառին վերեբերող 32 հարցերի վերաբերյալ:

· Միջգերատեսչական հնագիտական հանձնաժողովի նիստերում քննարկվել և գնահատվել են 2009 թ. հնագիտական պեղումների հաշվետվությունները, ինչպես նաև ներկայացված հայտերի հիման վրա` քննարկման արդյունքում տրվել է 2010 թ. հնագիտական հետազոտություններ իրականացնելու 31 թույլտվություն:

· Ավարտական փուլում է հուշարձանների տեղեկատվական շտեմարանի ստեղծումը:
· Կատարվել է առավել վտանգված 26 հուշարձանի տեխնիկական վիճակի մոնիթորինգ:
II. Ժամանակակից արվեստի և մշակութային ենթակառուցվածքների զարգացում,
մշակութային և ստեղծագործական գործունեության ապահովում

ՀՀ մշակույթի նախարարության քաղաքականության 2010 թ. գերակա ուղղություննե​րից է ժա​մանակակից արվեստի (երաժշտարվեստ, թատերարվեստ, կինոարվեստ, պարարվեստ, կեր​​պար​վեստ, մշակութային կրթություն) ոլորտներում դեբյուտային, երիտասարդական և նորարարական ծրագ​րերի ու նախագծերի աջակցությունը, որոնք ուղղված են եղել  երիտասարդների ստեղ​ծա​գոր​ծա​կան ներուժի խթանմանը, մշակութային կյանքում նրանց ներգրավմանը, ինչպես նաև սերնդա​փո​խու​թյան շարունակականության ապահովմանը (Հավելված N 16): 


ՀՀ մշակույթի նախարարության քաղաքականության 2010 թ. գերակա ուղղություններից ելնելով հո​բել​​յանական ծրագրերով իրականացվել են հաստատված 14 պետական և շուրջ 70 գե​րա​տես​չական հոբելյանների նշում: Բոլոր հոբելյաններին նախարարությունն անդրադարձել է առնվազն 2-6 միջոցառումով, իսկ նրանցից 14-ի վերաբերյալ ՀՀ վարչապետի որոշումով ստեղծվել են պե​տա​կան հոբելյանական հանձնաժողովներ, մշակվել և իրականացվել են տարաբնույթ ծրագ​րեր, այդ թվում` գիտաժողովներ, 31 գրքերի և ալբոմների հրատարակում, ձայնա և տեսա​սկա​վա​ռակ​նե​րի թո​ղար​կում` 19, ասմունքի փառատոներ, ցու​ցա​հանդեսներ, բեմադրություններ` 4, բաց դասեր հան​րակրթական դպրոցներում, նա​մա​կա​նի​շերի և փոստային բացիկների թողարկում,  հոբել​յա​նա​կան հանդիսություններ, հոբելյարների կյանքի և ստեղծագործական գործունեության լու​սա​բա​նում լրատ​վամիջոցներով և հեռուստատեսությամբ` 12, էլեկտրոնային կայք-էջի ստեղծում` 2, վա​վե​րա​գրա​կան ֆիլմեր` 10 և այլն:
· Երաժշտարվեստի ոլորտում.
· Ալ. Սպենդիարյանի անվան օպերայի և բալետի ազգային ակադեմիական թատրոնում բեմադրվել է <<Աիդա>> օպերան: 
· իրականացվել են 19 երաժշտական նախագծեր` 6 միջազգային (3-ը առաջին անգամ` <<Կարոտ>>, Հայ-Ավստրիական, <<Տրնջե>>` Արցախում), 3 հանրապետական փառատոներ, 2 միջազգային  և  2 հանրապետական մրցույթներ (Հավելված N 17): Ամենամյա մի շարք մրցույթ-փա​​ռատոներ ընդլայնվեցին և ստացան նոր նպատակային ուղղվածություն, մասնավորապես` լա​րա​յին գործիքների կիրառման և զարգացման կենսունակությունը ապահովելու նպատակով  Գ. Թա​լալ​յանի անվան հանրապետական փառատոնում ընդգրկվեց <<ալտ>> նվագարանը և փառատոնը վե​րան​​վանվեց Թալալյան եղբայրների անվան ալտի և թավջութակի փառատոնը: Մանկական խմբեր​​գաին արվեստը զարգացումը խթանելու նպատակով <<Երգող Հայաստան>> երգչախմբերի ման​​կապա​տանեկան մրցույթի շրջանակներում անց է կացվել խմբերգային ստեղծագործությունների մրցու​յթը : 
· հիմնադրվել է Հայ կոմպոզիտորական արվեստի փառատոնը, որը նվիրվեց ժա​մա​նա​կա​կից հայ կոմպոզիտորական դպրոցի հիմնադիրներից մեկին Ղ. Սսարյանի ծննդյան 90-ամյա հո​բել​յանին և կրեց <<ՍարյանՖԵՍՏ>> անվանումը: 
· <<Շոպենի տարին Հայաստանում>> փառատոնի շրջանակներում անցկացվել է Ֆ. Շոպենի անվան  երիտասարդ դաշնակահարների մրցույթը:  
· Պ. Չայկովսկու ծննդյան 170-ամյա հոբելյանի առիթով իրականացվել է <<Եվգենի Օնեգին>> օպե​​րա​յի համերգային կատարումը:
· իրականացվել է 13 համերգային նախագիծ, 
· գնվել է  23 հայ ժամանակակից կոմպոզիտորների 26 ստեղծագործություն, որից 3 մանկական խմբերգեր <<Երգող Հայաստան>> մանկապատանեկան երգչախմբերի մրցույթի համար, 
· մշակվել է 17 ստեղծագործություն` սիմֆոնիկ և էստրադային նվագախմբերի համար (Հավելված N 18), 
· տպագրվել է 11 ձայնասկավառակ (Հավելված N 19), և նկարահանվել 2 տեսաֆիլմ: 
· Թատերարվեստի ոլորտում.
·  պետական աջակցությամբ բեմադրվել է 21 ներկայացում (Հավելված N 20), 
· իրականացվել են  5 հանրապետական (Հավելված N 21) և 7 միջազգային (Հավելված N 22) փա​ռա​տոներ և ծրագրեր, այդ թվում` առաջին անգամ <<Ներկայի վերականգնումը>> արդի դրամատուրգիայի 1-ին միջազգային և <<Հայ հայը>> այվազյանական թատերական փառատոները: Արդեն ավան​դա​կան դար​ձած  Երի​​տասարդ ռեժիսուրայի հանրապետական 5-րդ փառատոնի շրջանակներում իրենց ստեղ​​ծա​գոր​ծա​կան ծրագրերն են ներկայացրել երիտասարդ ռեժիսորներ: Հանրապետական փա​ռա​​տոներից հո​բել​​յանական էին <<Նռան   հատիկ>> 10-րդ ման​կա​պատանեկան  թատերական փա​ռա​տո​նը` և <<Թատերական Լոռի>> 20-րդ փառատոնը: 
· հայաստանյան 5  թատերախմբեր և 19 թատերական գործիչներ պետական աջակ​ցու​թյամբ մասնակցել են միջազգային 15 փառատոների, գիտաժողովների ու թատերական այլ ծրագ​րերի` 11 երկրներում (Հավելված N 23): 
· Երևանում առաջին անգամ անցկացվել են Թատերական քննա​դատների միջազգային ասո​ցիա​ցիա​յի համաշխարհային կոնգրեսը և Միջազգային փառատոների և միջոցառումների ասո​ցիացիայի <<Բեմից այն կողմ>> ամենամյա հանդիպումը: 
· Միջպետական փոխհամագործակ​ցու​թյան շրջանակներում Երևանում հյու​րա​խա​ղով ժամանած թա​տերագետների մասնակցությամբ հան​դես եկավ Մոսկվայի Բ. Պոկրովսկու ան​վան երաժշտական կա​մերային ակադեմիական թատրոնը:
· Կինոարվեստի ասպարեզում.
·  ավարտվեցին 10 լիամետրաժ, 2 կարճամետրաժ, 6 մուլտիպլիկացիոն, 15 վավերագրական (Հավելված N 24), 3 ուսանողական և 7 դեբյուտային (Հավելված N 25) ֆիլմերի նկարահանումներ,

· հայրենական արտադրության ֆիլմերի մասնակցել են միջազգային մի շարք կինոփառատոների և կինոշուկաների (Հավելված N 26), որոնցից մի շարք ֆիլմեր ստացել են մրցանակներ են  (Հավելված N 27):
· աջակցվել է Երևանում կայացած 4 միջազգային կինոփառատոների` <<Ոսկե ծիրան>>, <<Ռեանիմանիա>>, Մանկապատանեկան ֆիլմերի, <<ԿԻՆ>>: 
· թվայնացվել է 13 ֆիլմ (Հավելված N 28),  վերականգնվել է 1 ֆիլմ` <<Սարոյան եղբայրներ>>, պատրաստվել են  3 անվանի կինոգործիչների (Մ. Մկրտչյան, Խ. Աբրահամյան, Ռ. Սահակյանց) ֆիլմերի 1500 խտասալիկ:

· Հայաստանի ազգային կինոկենտրոնի կողմից  իրականացվել է <<Կինոաշուն>> ծրագիրը, որը նպաստեց հայկական կինոյի հետ հայ հանդիսատեսի հարաբերությունների նորացմանն ու կինոքննադատության առողջ մթնոլորտի ձևավորմանը: Ծրագրի շրջանակներում  ցուցադրվել է շուրջ 50 ֆիլմ, կազմակերպվել են 9 կինոգործիչների հոբելյաններ (Հենրիկ Մալյան-85, Հենրիկ Մարգարյան-85, Մհեր Մկրտչյան-80, Լևոն Աթոյանց-80, Ալբերտ Յավուրյան-75, Ռուբեն Գևորգյանց, Ռոբերտ Սահակյանց-60, Սուրեն Բաբայան-60,  Գայանե Մարտիրոսյան-60):

· Կերպարվեստի ոլորտում.
· աջակցություն է ցուցաբերվել 12 ցուցահանդեսի կազմակերպմանը (Հավելված N 29), ինչպես նաև կերպարվեստի գործիչների մասնակցությանը միջազգային բիենալեներին և փառատոներին:
· աջակցություն է ցուցաբերվել երիտասարդական  8 ծրագրերի` Իտալիայի  Բոդիո Լոմնագո, Ֆլորենցիա քաղաքներում, Մոսկվայում, Փարիզում, Վիենայում, Երևանում:
· Պարարվեստի ոլորտում.
· աջակցություն է ցւցաբերվել <<Ամերիկյան սյուիտ>> և Ռիչարդ Բոնայի <<Գարնան սպասումով>> պարային բեմադրություններին:
· աջակցություն է ցուցաբերվել 3 պարային խմբերի բեմական զգեստների պատրաստմանը:
· Գրահրատարակչության ոլորտում.
· պետական պատվերով և աջակցությամբ ֆինանսավորվել է 141 անուն գիրք, որից 7-ը` էլեկտրոնային հրատարակում:

· հայ գիրքը ներկայացվել է Մինսկի, Փարիզի, Մոսկվայի, Մայնի Ֆրանկֆուրտի, Թեհրանի, Աշխաբադի, Հալեպի և այլ միջազգային ցուցահանդեսներում և ցուցահանդես-տոնավաճառներում, գրքարվեստին նվիրված մրցանակաբաշխություններում,
· անց է կացվել <<Գրքարվեստ>> 3-րդ հանրապետական մրցանակաբաշխությունը,
· Երևանում 4-րդ անգամ կազմակերպվել է ԱՊՀ և Բալթյան երկրների գրողների, հրա​տա​րա​կիչ​նե​րի և թարգմանիչների միջազգային համաժողովը, որի  շրջանակներում կազմակերպվել է նաև գրքի ամենամյա միջազգային ցուցահանդես-տոնավաճառը,
· Հայաստանում նշվել է արդեն ավանդական դարձած <<Գրքի և հեղինակային իրավունքի մի​ջազ​գային օրը>>,
· պետական աջակցությամբ հրատարակվել են 70 անուն թերթ ու ամսագիր, այդ թվում` գրական-մշա​կութային և գիտական 29,

· մեկնարկել է ավանդական դառնալու միտում ունեցող «Դարձ առ գիրք» գրքի միջազգային փա​ռա​տոնը` Հայ գրատպության 500-ամյակի հոբելյանական հանձնաժաղովի հովանու ներքո: 
III. Մշակույթի ոլորտի կադրային քաղաքականություն և մշակութային կրթություն

Մշակույթի ոլորտի կադրային քաղաքականությունը և մշակութային կրթությունը նպա​տա​կաուղղված է եղել ոլորտի մասնագետների կրթության շարունակականության ապահովմանը, գեղարվեստական կրթության որակի և գեղագիտական դաստիարակության մատչելիության ապահովմանը:
· <<Կրթություն երեխաների հատուկ խմբերի համար>> ծրագրով.
· հաշմանդամ, առանց ծնողական խնամքի մնացած 470 և իրավախախտում կատարած 68 երեխաներ ներգրավվել են ստեղծագործական կրթական հա​մա​կարգում:
· առաջին անգամ ՀՀ-ում և ԼՂՀ-ում կատարվել է լայնա​ծա​​​վալ մոնիթորինգ, որի արդյունքում ստեղծվել է ֆիզիկական սահմանափակ կարողություններ ունեցող շնորհալի երեխաների և պա​​​​տանիների տեղեկատվական բանկ: Վերջիններիս համար համար կազմակերպվել է գիտա​ճա​նա​չո​ղա​կան ուղևորություն Երևան (թվով 40 երեխա), ինչպես նաև տարվա ընթացքում մշտապես ապա​հով​վել է նրանց մաս​նակ​ցու​թյու​նը հանրապետական, միջազգային փառատոններին:

· Պ. Ի. Չայկովսկու անվան միջնակարգ երաժշտական մասնագիտական դպրոցը  տարվա ընթացքում ակտիվ մասնակցություն է ունեցել մի շարք հանրապետական և միջազգային փառատոների, մրցույթների, մասնավորապես` Չեխիայում կայացած հեղինակավոր <<Աշնանային հեքիաթներ>> միջազգային փառատոնին դպրոցի հիմքի վրա ստեղծված ՅՈՒՆԻՍԵՖ-ի մանկական կամերային նվագախումբը արժանացել է 1-ին մրցանակի և ստացել Գրան Պրի:

· 2010-2011 թթ. ուսումնական տարվա ընթացքում ընդլայնվել է հանրապետության երաժշտական, արվեստի դպրոցներին տրամադրվող ուսման վարձավճարների փոխհատուցման ծրագիրը (2443 աշակերտ)` ներառվելով նաև փողային և լարային նվագարանները:  
· Իր գործունեությունն է շարունակել <<Դպրոցականի ֆիլհարմոնիա>> ծրագիրը, կազմակերպելով հանրապետության մանուկների և պատանիների  համար 156 դաս-համերգներ, որոնցից 90-ը մայրաքաղաքում, իսկ 60-ը` մարզերում: 
· Գեղարվեստական կրթության մատչելիության և որակի ապահովվածության բարձրացման նպատակով շարունակել են իրենց գործունեությունը ՀՀ մարզերի և մայրաքաղաքի 33 հենակետային դպրոցները (Հավելված N 30), որտեղ տարվա ընթացքում կազմակերպվել են հանրապետական մի շարք մրցույթների, փառատոների, ցուցահանդեսների մարզային փուլեր, համերգներ, համերգ-դասախոսություններ, անցկացվեցին վերապատրաստման դասալսումներ և վարպետության դասեր: 
· <<Մշակութային կրթության աջակցության>>  հիմնադրամը` Երևանի 1 և մարզային 10 ներկայացուցչություններով` ցուցաբերելով հանրապետության երաժշտական, արվեստի և գեղարվեստի դպրոցների 10000 աշակերտներին ու 2000 ուսուցիչներին ուսումնամեթոդական և գործնական աջակցություն:
· ՀՀ մարզերի և Երևանի երաժշտական, արվեստի, գեղարվեստի ու պարարվեստի դպրոցների ուսուցիչների համար կազմակերպվեցին վերապատրաստման դասալսումներ, որոնց մասնակցեց 758 ուսուցիչ (Հավելված N 31): 
· Շուրջ 48 առաջատար մասնագետների միջոցով ՀՀ մարզերի, ԼՂՀ-ի, Ջավախքի  երաժշտական, արվեստի, պարարվեստի  և գեղարվեստի դպրոցների ուսուցիչների և շնորհալի աշակերտների համար անց են կացվել վարպետության դասեր, որոնց մասնակցեցին 500 մանկավարժ և 450 սովորող (Հավելված N 32):
· Շարունակվել է համալրվել 2008 թ. ստեղծված ՀՀ և ԼՂՀ շնորհալի երեխաների տեղեկատվական բանկը, որում ընդգրկված աշակերտների ուժերով ՀՀ բոլոր մարզերում կազմակերպվեցին համատեղ համերգներ /Երևանից 100, իսկ ՀՀ մարզերից` 198 աշակերտ/:
· Մշակվել են երաժշտական, արվեստի և գեղարվեստի դպրոցների միասնական ուսումնական պլաններ և շուրջ 17 առարկայական ծրագրեր: 
· Պետական ծրագրերով հրատարակվել է շուրջ 40 անուն հայ կոմպոզիտորների ստեղծագործություններ և գիտաուսումնական գրականություն,  որոնց մի մասը անվճար բաշխվել է հանրապետության, ԼՂՀ-ի, Ջավախքի երաժշտական, արվեստի դպրոցներին (Հավելված N 33): 
· Նախարարության աջակցությամբ և մասնագիտական ընտրությամբ 2010 թ. 96 շնորհալի երեխաներ և պատանիներ մասնակցել են միջազգային հեղինակավոր մրցույթների և փառատոների (Հավելված N 34):  
· Տարբեր մասնագիտությունների գծով կազմակերպվել են մի շարք միջազգային և հանրապետական մանկապատանեկան մրցույթներ, փառատոներ, ամառային ստեղծագործական ճամբարներ, որոնց մասնակցել է 2004 շնորհալի երեխա (Հավելված N 35, 36): Առաջին անգամ Հայաստանում  անցկացված  ԱՊՀ երկրների 6-րդ բաց երիտասարդական Դելփյան խաղերը` նվիրված Հայրենական մեծ պատերազմի հաղթանակի 65-ամյակին, որին մասնակցեցին պատվիրակություններ 12 երկրից` (9 ԱՊՀ երկրից, Էստոնիայից, Լատվիայից, Վրաստանից և Բուլղարիայից) թվով 560 մասնակից (Հավելված N 37): 
· Մշակույթի ոլորտի կադրերի պատրաստման և վերապատրաստման պետպատվերի շրջանակներում արտերկրում իրականացվել է կադրերի պատրաստման և վերապատրաստման ծրագիրը, որին մասնակցել են 15 մարդ (ՌԴ, ԱՄՆ, Լեհաստան, Իտալիա):

· Թանգարանային գործում հատուկ ուշադրություն է դարձվում կրթական ծրագրերին, որոնք ոչ միայն բազմազան են իրենց կազմակերպման ձևերով այլև  բազմաբովանդակ`  թեմատիկ էքսկուրսիաների, խաղ-մրցույթներ, փառա​տո​ներ, երաժշտական ունկնդրումներ և դասընթացներ`  թվով 46 միջոցառում: Կարևորագույն  ձեռքբերունմերից է  թանգարանային աշխատողների  վերապատ​րաստման ծրագիրը` վերապատրաստվել են  50  ֆոնդապահներ, 25 էքսկուրսավարներ,  համաժողովների և միջազգային խորհրդակցությունների մասնակցել են շուրջ 25 թանգարանային աշխատողներ:
IV. ՀՀ մարզերում մշակույթի համաչափ զարգացում, մշակութային կյանքի աշխուժացում, միջմարզային մշակութային համագործակցության խթանում, մշակույթի (դեպի մարզերը) ապակենտրոնացման քաղաքականության շարունակականության ապահովում


Իրականացվել են ՀՀ Կառավարության 2007 թ. ապրիլի 5-ի <<Հայաստանի Հանրապետության մարզերում մշակույթի զարգացման մասին>> N 589-Ն որոշմամբ հաստատված ծրագրի և ժամանակացույցի 2010 թ. նախատեսված միջոցառումները:
· ՀՀ մարզերում մշակութային կյանքի զարգացման, մշակութային կյանքին բնակչության մասնակցության, մշակութային արժեքների և ծառայությունների մատչելիության ապահովման նպատակով.
· <<Մշակութային մարզ>> ծրագրի շրջանակներում մարզերում կազմակերպվել են մոտ 80 թատերական և համերգային կազմակերպությունների հյուրախաղեր, հայկական արտադրության ֆիլմերի ցուցադրություններ (Հավելված N 38), ինչպես նաև մարզերում գործող ստեղծագործական խմբերի ելույթներ Երևանում: 
· Իրականացվել է <<Մենք ենք, մեր մարզը>> խորագրով մանկապատանեկան մշակույթի օրերը մայրաքաղաքում (ՀՀ Տավուշի և Արարատի մարզերից):
· Հաշմանդամ  դարձած մարդկանց գրադարանային սպասրակումն իրականացնելու նպատակով.

- Լոռու և Շիրակի մարզային գրադարանների միջոցով արդյունավետ իրականաց​վել է <<Ընտանեկան գրադարանավար>> ծրագիրը:
- Վ. Պետրոսյանի անվան Արագածոտնի, Օ. Չուբարյանի անվան Արարատի, Արմավիրի  մարզային գրադարաններում տեղակայվել է <<Արև>>  տեղեկատվական հաղորդակցման ծրագիրը:
· Հեռավոր բնակավայրերի մշակութային սպասարկումը իրականացնելու նպատակով.

· <<Շրջող գրադարանը>> (Բիբլիոբուսը) շրջել է  ՀՀ  Լոռու, Արագածոտնի, Արմավիրի մարզերում:

· Հայաստանի ազգային գրադարանի հավաքածուից համայնքային գրադարաններին նվիրատվության կարգով տրամադրվել  է  2509 միավոր գրականություն, իսկ ԼՂՀ-ի 6 գրադարա​ննե​րին` 210 միավոր գրականություն,
· մի շարք համայնքային գրադարաններ համալրվել են պետական պատվերով հրատարակված գրականությամբ,
· <<Թանգարան անիվների վրա>> ծրագրի շրջանակներում Երևանում և ՀՀ մարզերում իրա​կա​նաց​վել է  15 միջոցառում (Հավելված N 39):
· Պետական աջակցությամբ հրատարակվել է 29 մարզային թերթ և ամսագիր:
V. Միջազգային համագործակցության զարգացում

· ՀՀ ԱԺ-ի կողմից վավերացվել է “Կրթա​կան, գիտական և մշա​կու​թային բնույթի նյու​թերի ներմուծման մասին” Ֆլորեն​ցիայի հա​մաձայ​նագիրը և դրան կից Նայրոբիի ար​ձանա​գրությունը:


Միջազգային համագործակցության զարգացումը միտված էր մշա​կու​թա​յին երկ​խո​սութ​յան և բազ​մա​կող​մա​նի հա​րա​բե​րութ​յուն​նե​րի ընդ​լայ​նմանն ու խո​րա​ցմանը. 

· 2010 թվականին ստորագրվել է 2 միջկառավարական և 6 միջգե​րա​տես​չական համաձայնագիր և ծրագիր (Հավելված N 40):
· Միջազգային համագործակցության շրջանակներում եվրաինտեգրումը դիտարկելով իբրև գերակա ուղղություն` շարունակվել և խորացվել է համագործակցությունը եվրոպական ավանդական գործընկեր-երկրների (Իտալիա, Գերմանիա, Ֆրանսիա) հետ` քայլեր են ձեռնարկվել համատեղ կինո​ար​տադրություն, ինչպես նաև այլ մշակութային (թատերական, գրական, ցուցա​հանդեսային) համատեղ նախագծեր սկսելու ուղղությամբ: 

· Միաժամանակ, համա​գործակացության աշ​խար​հա​գրությունը ընդլայնվել է դեպի Եվրամիության նոր երկրներ (Սլովենիա, Սերբիա, Չեխիա, Հունգարիա):
· Եվրամիության հետ համագործակցության շրջանակներում. 

· <<Արևելյան գործընկերության>> ծրագրի <<Մարդկանց միջև շփումներ>> պլատֆորմի շր​ջա​նակներում ներկայացվել են. <<Մշակութային բազմա​զա​նությունը որպես ազգային հար​ս​տու​թյուն և համաեվրոպական ժառանգություն>> պանելային քննարկման և <<Գրական տա​պան. 10 տարի անց>> նախագծերը:

· Աշխատանքներ են տարվել ՀՀ-ԵՄ ասոցացման համաձայնագրի մշակույթի հատվածի մշակման ուղղությամբ:

·  Կայացել է ՀՀ մշակույթի նախարարի այցը ԵՄ և հանդիպումները ԵՄ պատասխանատուների հետ` մշակութային համագործակցության ընդլյաման նպատակով:

·  Իրականացվել է 3 դրամաշնորհային ծրագիր` 
· «Տիկնիկագործների ակադեմիա» նախագիծը, որն իրականացրել է Միջազգային տիկնիկագործների միության հայաստանյան կենտրոնը` Բելգիայի, Չեխիայի, Հերցեգովինայի և Բելառուսի գործընկերների հետ համատեղ: 

· «Transkaukazja 2011» նախագիծը, որն իրականացրել է Հայաստանի մշակութային քննադատների ազգային ասոցիացիան` Չեխիայի, Գերմանիայի, Ավստրիայի, Վրաս​​տանի գործընկերների հետ համատեղ: 

· «ARMENIACA» ծրագրի շրջանակներում իրականացվում է հայ պատմամշակութային ժառանգության արխիվների ուսումնասիրությունը և հաշվառումը «Հայ ճարտարապետության ուսումնասիրության» (RAA) կենտրոնի կողմից՝ Ֆրանսիայում գործող Հայկական բարեգործական ընդհանուր միության, երկու եվրոպական երկրների, Իտալիայի հայ մշակույթի վավերագրման կենտրոնի, բելգիական «Inside Europe» կազմակերպությունների հետ համատեղ: 
· Եվրախորհրդի հետ համագործակցության շրջանակներում սկսվել է Կիևյան նախաձեռնության <<Պատմական քաղաքների մշակութային ժառանգության վերականգնում>> տարածաշրջանային ծրագրի իրականացումը: Կայացել են փորձագետների այցեր և մասնագետների սեմինարներ: Մասնակցություն է ապահովվել համապատասխան նիստերին: 
·  ՅՈՒՆԵՍԿՕ-ի հետ համագործակցության շրջանակներում. 

· 2010 թ. ՅՈՒՆԵՍԿՕ-ի կողմից Երևանը հռչակվել է 2012 թ. գրքի համաշխարհային մայրաքաղաք: 
· 2010 թ. նոյեմբերին ՅՈՒՆԵՍԿՕ-ի միջկառավարական կոմիտեի որոշմամբ <<Մարդկության ոչ նյութական մշակութային ժառանգության ներկայացուցչական ցանկում>> ներառվել է <<Խաչքարի արվեստը. խաչքարի խորհուրդն ու խաչքարագործությունը>>:
· <<Art-education>> ծրագրի շրջանակներում նախարարության աջակցությամբ պատրաստվել է «Գեղարվեստական կրթությունը Հայաստանում. ստեղծագործական ներուժի զարգացման հեռանկարները 21-րդ դարում>> գիտական զեկույց-հրատարակությունը: 
· ՅՈՒՆԵՍԿՕ-ի <<Աշխարհի հիշողություն>> անվանակարգում տարբեր երկրներից ներկայացված 11 հայտերի թվում` անցնելով անհրաժեշտ տեխնիկական փուլը`  ընդգրկվել է Արամ Խաչատրյանի տուն-թանգարանում պահվող`  կոմպոզիտորի 11 ստեղծագործությունների  ձեռագիր նոտաները:
· ՀՀՄՀ-ի հետ համագործակցության շրջանակներում.
- ՀՀՄՀ-ի աջակցությամբ Հայաստանը մասնակցել է 39 միջազգային ծրագրի, որոնցից 9-ը իրականացվել են Հայաստանում, այդ թվում` ԱՊՀ երկրների Երիտասարդական 6-րդ բաց Դելփյան խաղերը (Հավելված N 41):
· Շարունակվել է համագործակցությունը ՍԾՏՀ կազմակերպության և Բրի​տանական խորհրդի հետ, ոլորտի մասնագիտական և հասարակական կա​ռույց​նե​րի, այդ թվում ICROM-ի, ICOM-ի, Հրատարակիչների միջազգային ասոցիացիայի հետ հա​մա​գոր​ծակցությունը ակտիվացնելու ուղղությամբ: Մաս​նակ​ցու​թյուն է ապահովվել վերոնշյալ կա​ռույց​ների նիս​տերին և համաժողովներին: 
· Տարածաշրջանային համագործակցության շրջանակներում. 
է
· նախապատրաստվել է ստորագրության Հա​յաս​տա​նում «Մշակութային ժառանգության վերականգնման ուսումնական տարածաշրջանային կենտրոնի>> ստեղծման վերաբերյալ տեխնիկական համաձայնագիրը` Իտալիայի արտաքին գործերի նախարարության համագործակցության զարգացման գլխավոր վարչու​թյան և ՀՀ մշակույթի նախարարության միջև, որի արդյունքում կձևավորվեն 4 վերականգնողական կենտրոններ` համապատասխան նյութատեխնիկական բազայով և կադրերի օատրաստման համակարգով: 
· 2010 թ. <<Ոսկե ծիրան>> միջազգային կինոփառատոնի շրջանակներում գործող տարա​ծաշրջանային կինոդպրոցում վարպետության դասեր են անցկացրել աշ​խարհահռչակ կինո​գոր​ծիչ​ներ Ֆրանսիայից, Սերբիայից, Իտալիայից, Կանադայից, Ռու​սաս​տանից: 
· 2010 թ. միջազգային կազմակերպությունների հետ իրականացվել է 16 համա​ֆի​նան​սա​վոր​վող և համատեղ ծրա​գիր (2009 թ.` 14-ի համեմատ). (Հավելված N 42): 
· Ստորագրված միջազգային պայ​մա​նագրերի շրջանակներում Հայաստանում և արտերկրներում իրականացվել է երկկողմանի 40 ծրա​գրա​յին մի​ջո​ցա​ռում (2009թ.` 30-ը): 
· Կայացել են ծրագրով նախատեսված պաշտոնական պատվիրակությունների 25 փո​խայ​ցե​լություն (2009 թ. 15-ի փոխարեն), այդ թվում նախարարի բանակցությունները Սլովենիայի, Իտալիայի, Ղազախստանի, Ուկրաինայի, Վրաստանի, Բելառուսի, Ավստրիայի, Թուրքմենստանի մշակույթի նախարարների հետ, Հայաստանում և արտ​երկր​նե​րում կազմակերպվել են թվով 12 փոխադարձ մշակույթի տարիներ, սեզոնոներ, օրեր`  2009 թ. 10-ի փոխարեն (Հավելված N 43):
· Միջազգային մշակութային համագործակցության նշանակալի իրա​դարձու​թյուններից էին. Սլովենիայում <<Հայաստանը մոտ և հեռավոր>> մշակութային ծրագիրը, Հա​յ մշակույթի սեզոնները Վրաստանում, Հայ մշակույթի տարվա միջո​ցա​ռումները Բուլ​ղարիայում, Հայ մշակույթի օրերը Եգիպտոսում և Սիրիայում, Հայ-իտալական մշակութային ծրագիրը, Սերբիայում մշակութային ծրագիրը, <<Շոպեն 200>> հայ-լեհական ծրագիրը, հայ-ավստրիական համատեղ երաժշտական նախագիծը և այլն:

· Մշակութային համագործակցության շրջանակներում արտերկների ժամանա​կակից ար​վես​տին հայ հասարակությանը հաղորդակից դարձնելու նպատակով իրա​կա​նացվել են նաև ծրագ​րով նա​խա​տեսված այլ նախագծեր` 12 միջոցառում (2009 թ. 8-ը), և 16 փոխանակում (2009 թ. 12-ը): 

· Միջազգային մշ
ակութային համագործակցությունը խթանելու նպատակով կազ​մա​կերպվել է շուրջ 60 հանդիպում ՀՀ-ում հավատարմագրված դիվա​նա​գի​տա​կան առա​քե​լությունների ղեկա​վար​ների և ներկայացուցիչների հետ (2009 թ. 50-ը): 

Ընդհանուր առմամբ 2010թ. ընթացքում իրա​կա​նաց​վող միջոցառումների և փոխա​նակումների արդյունքում Հայաստանից գործուղվել և Հայաստան է այցելել ավելի քան 2100 մարդ: 
Ֆինանսական ճգնաժամի պատճառով մի շարք միջազգային ծրագրեր հետաձգվել են 2011 թվա​կան:

Ոլորտի հիմնական խնդիրներից է միջազգային մշա​կու​թա​յին ծրագրերի կտրուկ աճը, ինչը համահունչ չէ պետական բյուջեի հնարավորություններին:

Սփյուռքահայ արվեստագետների ներգրավում Հայաստանի մշակութային դաշտ
· Հայաստանի մշակութային դաշտ սփյուռքահայ արվեստագետների ներ​գրավ​ման նպա​տա​կով 2010 թ. աջակցություն է ցուցաբերվել ՀՀ Սփյուռքի նախարարության և <<Մեկ ազգ, մեկ մշակույթ>> հիմնադրամի կողմից կազմակերպվող <<Մեկ ազգ, մեկ մշակույթ>> համահայկական փառատոնի շրջանակներում իրականացվող միջոցառումների, քննարկումների և վարպետության դասերի կազմակերպմանը:
· <<Ոսկե ծիրան>> միջազգային կինոփառատոնի շրջանակներում շարունակվել է <<Հայկական համայնապատկեր>> նախագիծը, իսկ Հայաստանի գրողների միության հետ համատեղ կազմակերպվել են սփյուռքահայ գրողների գրքերի շնորհանդեսներ: Հայաստանյան կոլեկտիվները ելույթներով հանդես են եկել սփյուռքում ապրող մեր հայրենակիցների համար: 
· Արտերկրում իրականացված բոլոր նախագծերին ակտիվորեն մասնակցել են հայ համայնքների ներկայացուցիչները: 

· Կազմակերպվել են հայազգի արվեստագետների հայաստանյան համերգներ, ցու​ցա​հան​դես​ներ, շնորհանդեսներ, հանդիպումներ` թվով 21 միջոցառում: 
· Պետական պատվերով հրատարակվել է սփյուռքահայ գրողների 4 գիրք և կայացել սփյուռ​քահայ 8 գրողի գրքի շնորհանդես:

· Սփյուռքի հայ համայքներին (Վրաստան, Ռուսաստան, Գերմանիա, Սիրիա, Եգիպտոս, Հունգարիա, Հունաստան) նվիրաբերվել է հայերեն լեզվով գրականություն և CD-ներ:

VI. Հայաստանի տարածքում բնակվող ազգային փոքրամասնությունների պատմական, հոգևոր, մշակութային արժեքների և էթնիկական ինքնության պաշտպանություն

Ազգային փոքրամասնությունների մշակութային կյանքի պահպանման և զարգացման նպատակով կազմակերպվել են նրանց ազգագրությունն ու ժամանակակից արվեստը ներկայացնող միջոցառումներ, այդ թվում`
- <<Հայաստանն ին տունն է>> խորագրով երթը և երաժշտական փառատոնի մասին նկարահանված տեսաֆիլմի անգլերեն թարգմանությունը.
- <<Ասորիները Հայաստանում>>  ֆիլմի նկարահանումը.

- Հայոց ցեղասպանությանը և Հրեական հոլոքոստին նվիրված միջոցառումը.

- ՀՀ ազգային փոքրամասնությունների մշակութային միությունների գործունեությունը համակարգող խորհրդի 10-ամյակին նվիրված՝ հոբելյանական համերգը:

· Աջակցություն է ցուցաբերվել ազգային փոքրամասնությունների հասարակական կազմակեր​պու​թյուն​ներին, 
· Օժանդակություն է ցուցաբերբել 12 անուն թերթերի և ամսագրերի հրատարակմանը: 

· Ազգային փոքրամասնությունների լեզուներով հրատարակվել է 2 անուն գիրք:

VII. Ֆինանսավորումը

<<Հայաստանի Հանրապետության 2010 թ. պետական բյուջեի մասին>> ՀՀ օրենքի համաձայն` ՀՀ մշակույթի նախարարությանը հաստատված բյուջետային հատկացումները կազմել են 7661825.1 հազ. դրամ` նախորդ տարվա 9435372.4  հազ. դրամի համեմատ, իսկ սահմանված կարգով պետական բյուջեում կատարված համապատասխան փոփոխությունների արդյունքում ճշտված բյուջեն կազմել է 7645262.9 հազ. դրամ: Հաշվետու ժամանակահատվածում ծրագրերի ճշտված բյուջետային հատկացումների դիմաց ֆինանսավորումը կատարվել է 7637079.3 հազ. դրամի չափով, կամ` ճշտված բյուջետային հատկացումների 99.9 %-ը: 

· Թերֆինանսավորումները պայմանավորված են <<Ներդրումներ գրադարաններում>> և <<Ներդրումներ թանգարաններում>> ծրագրերով պետական գնումների գործակալության կնքած պայմանագրերի գների տարբերությամբ` 287.8 հազ. դրամ, <<Հուշարձանների վերանորոգում և վերականգնում>> ծրագրով 4287.2 հազ. դրամի պակաս կատարված աշխատանքով և կնքած պայմանագրերի գների տարբերությամբ` 2774.9 հազ. դրամ: 

· ՀՀ 2010 թվականին ՀՀ Կառավարության պահուստային ֆոնդից նախարարությանը լրացուցիչ հատկացվել է   259751.0 հազ. դրամ (Հավելված N 44):

P.S. Որպես արդեն ձևավորված ավանդույթ` ՀՀ մշակույթի նախարարության համակարգում իրականացվող ծրագրերը ամփոփվում են յուրաքանչյուր տարի կազմակերպվող արվեստների ցու​ցա​հանդեսում և հրատարակվող “Մշակույթ” ժողովածուում: 2010 թ. Հայաստանի նկարիչների միությունում անցկացվեց <<ART EXPO-2009>>  արվեստների ցու​ցահանդեսը և տպագրվեց “Մշակույթ-2009” կատալոգը: Ցուցահանդեսին 74 մշա​կութային կազմակերպություն իրենց մշակութային արտադրանքով ներկայացան 53 տա​ղա​վա​րներում, տեղի ունեցավ 24 ծրագրի շնորհանդես: Ավանդույթը շարունակվելու է:

